Тақырыбы: Имандылық тәрбие бастауы
 Мақсаты: Балаларды инабаттылыққа,   мейірімділікке,  кішіпейілділікке  
үйрету.
Көрнекілігі: Адамгершілік пен имандылық жайлы жазылған мақал-мәтелдер, 
Отбасы берекесі-имандылықтан басталады
Имандылық дегеніміз не?
Имандылық-адамның қоғамдағы,күнделікті өмірдегі іс-әрекеттерін белгілі бір қалыпқа түсіретін ішкі рухани реттеуіш,қадір,қасиет,адам бойындағы адамгершілік,ізгілік,кісілік белгісі.Дәстүрлі қазақ қоғамында адамның имандылығына-мінез-құлық жүйесіндегі ерекшеліктеріне көп көңіл бөлінген.Адамның жарық дүниеге келуі,өсуі,ержетуі,тіршілік етуі,қартаюы,ата мен баланың қарым-қатынасы,үлкендік пен кішілік,сыйластық,әдептілік пен арлылық,инабаттылық тәрізді маңызды мәселелер имандылықтың маңызды құрамдас бөлігі ретінде ешқашанда назардан тыс қалмаған.
Жастардың үлкендерге құрмет көрсетуі,ұлкендердің кішілерге ізет білдіруі өмір сұру салтына айналған.Қоғамда берік қалыптасқан осындай көрегенділікпен өмір кешу дағдылары жинала келіп,барша адамгершілік қағидалардың,имандылықтың жазылмаған кодекстерінің қалыптасуына негіз болған.
Бойына адамгершілік асыл қасиеттерді жинап өскен жасты «көргенді» деп, жүрегінен нұр,өңінен жылу кетпейтін,әрдайым жақсылық жолын ойлайтын әр істе әділдік көрсететін адамдарды «иманды» деп атаған.
[bookmark: _GoBack]Балалар естеріңе сақтаңдар!
1. Жұрттың бәрімен,әсіресе қарт адамдармен қай жерде,қай жерде,қай уақытта болсын амандасып жүр.
1. Өзіңді, айнала қоршаған табиғатты сүй.
1. Өз бойыңдағы сараңдықты,жалқаулықты,менмендікті,пайда-күнем есепшілдікті,қорқынышты жең.Адамға сен,адамды сүй.Олар туралы өзің әділетсіз сөз айтпа,біреудің айтқан сөзіне сене салма.
1. Ой мен істі бір-бірінен бөліп қарама.Оқығаның жақсы-ақ,бірақ ең бастысы іспен дәлелде.
1. Қарапайым бол!
1. Сәтсіздіктеріңізді емес,қуанышты күндеріңізді жиі еске түсіріңіз.
1. Өзге адамдардың ой-пікірі мен талап-тілегіне түсіністікпен қараңыз.

